
GOUVÈNÈ CUOMO FELISITE BENEFISYÈ SIBVANSYON GENIUS KI GENYEN PWOGRAM MACARTHUR 

FELLOWS  

 

Nèf Nouyòkè Te Jwenn Lonè pou Dinamik ak Reyalizasyon yo 

 

Jodi a, Gouvènè Andrew M. Cuomo te felisite nèf sitwayen Eta New York ki te resevwa Fellowships pa 

twò lontan nan Pwogram MacArthur Fellows. Sibvansyon an, ki rele yon ‘sibvansyon jeni” tou, se yon pri 

yo John D. and Catherine T.  MacArthur Foundation bay chak ane pou sitwayen nenpòt laj, k ap travay 

nan nenpòt domèn, epi ki “montre merit eksepsyonèl ak pwomès pou travay dinamik amelyore k pa 

kontinye.” Ane sa a, yon total 24 moun ki nan domèn edikasyon, syans, sivism, ak boza te resevwa 

sibvansyon yo. 

 

Gouvènè Cuomo di konsa, “Ane sa a, Pwogram MacArthur Fellows te rekonèt nèf moun ki gen talan nan 

New York. New York fyè pou li se kay pou nouvo talan ki nan plizyè kalite domèn – yon reyalite ki montre 

gen plis pase yon tyè benefisyè sibvansyon jeni MacArthur ane sa a se nan Eta New York. Se plezi mwen 

pou felisite kokennchenn gason ak fanm sa yo ki kontinye antre nan limit siksè nan domèn yo chak apa.” 

 

Dapre MacArthur Foundation, asosyasyon se pa yon rekonpans pou dènye reyalizasyon, men olye sa a, 

yon envestisman nan orijinalite, vizyon ak posiblite yon moun. Pri a se $625.000 dola yo peye sou senk 

ane an vèsman chak trimès pou chak gayan. Nèf moun ki resevwa Sibvansyon Jeni nan Pwogram 

MacArthur Fellows nan Eta New York se: 

• Kyle Abraham, ki nan Vil New York, se yon koregraf ak dansè k ap egzamine rankont istwa ak 

idantite pèsonèl. 

• Donald Antrim, ki nan Vil New York, anseye disètasyon nan Columbia University, epi li jwenn 

rekonesans pou travay fiksyon ak non-fiksyon li. 

• Jeremy Denk, ki nan Vil New York, se yon ekriven ak piyanis konsè ki melanje ladrès li pou ede 

lektè ak oditè yo pi byen apresye mizik klas. 

• Craig Fennie, ki nan Ithaca, se yon syantifik materyèl nan Cornell University ki te deziyen 

nouvo materyèl ki gen pwopriyete elektrik, pwopriyete optik ak pwopriyete mayetik ki nesesè 

pou elektwonik ak teknoloji kominikasyon. 

• Vijay Iyer, ki nan Vil New York, se yon piyanis djaz, yon konpozitè, yon chèf òkès ak yon 

ekriven ki re-konsevwa jan nan konpozisyon pou ansanm li yo, ak kolaborasyon trans-disiplinè ak 

zèv ekri entèlektyèl. 

• Sheila Nirenberg, ki nan Vil New York, se yon newo-syantifik nan Weill Cornell Medical College 

k ap egzamine sistèm nève a epi k ap kreye nouvo aparèy pwostetik ak wobo. 

• Alexei Ratmansky, ki nan Vil New York, se yon koregraf ak atis-nan-rezidans nan American 

Ballet Theatre k ap lanse balè klasik avèk entèpretasyon travay tradisyonèl ak pyès teyat orijinal. 

• Karen Russell, ki nan Vil New York, se yon ekriven fiksyon ak otè woman “Swamplandia” ki gen 

travay li ki melanje eleman fantastik avèk reyalis sikolojik. 

• Carrie Mae Weems, ki nan Syracuse, se yon fotograf ak atis videyo k ap egzamine idantite 

afriken-ameriken, klas ak kilti nan Etazini. 

